
 

1 
 

Lipoti o Fuafuaga Faatino Taula'i 2025 
O Fuafuaga Faatino Taula'i (TAPs) o se vaega lea o Le Fuafuaga mo i Latou e iai Aafiaga Tumau i le 
Soifua a Ausetalia 2021-2031 (le fuafuaga). O ni fuafuaga ia ua faia e malo uma e fa’aleleia ai le 
soifuaga o tagata e iai aafiaga tumau i le soifua. O le seti lona lua o TAPs na amata ia Ianuari 2025. 

O TAP e tolu o le: 

• Amioga a Afioaga – Suiga o amioga ma mafaufauga o tagata e uiga i aafiaga tumau o le 
soifua. 

• Aiga ma Afioaga e Talia Tagata uma – Faafaigofie le ulufale ma le taliaina i fale ma nofoaga 
faitele. 

• Saogalemu, Aia Tatau ma le Amiotonu – Ia mautinoa le saogalemu ma fai ma le tonu tagata 
e iai aafiaga tumau i le soifua. 

O a mea i totonu o le TAPs? 

• Faatinoga a le Atunuu: O malo uma o le a faia nisi o mea i le auala tutusa i totonu o 
Ausetalia. 

• Gaioiga a le Setete ma le Teritori: Na faaopoopo e setete ma teritori taʻitasi ni gaioiga 
faaopoopo e tusa ai ma manaʻoga o le lotoifale. 

Tulaga alualu agai luma o le lipotiina: 

Na faia e malo uma se tautoga e faasalalau lipoti i le auala o loo faatino ai a latou gaioiga. O nei lipoti 
o le a: 

• faamatala ai pe faapefea i tagata e iai aafiaga tumau i le soifua ma le faalapotopotoga o tagata 
iai aafiaga tumau i le soifua ona auai 

• fa'aali ai tulaga o aga'i iai le malo 

O le lipoti muamua e aofia ai masina e lima mai ia Fepuari 2025 seʻia oʻo ia Iulai 2025, o lea e naʻo 
faamatalaga tāua o loo faasoa atu ai. O lipoti o le lumanaʻi o le a auiliili atili ma faamatala le tala e 
uiga i le tulaga o gaioiga ma po'o a i'uga. 

O le ā e fai ai se Lipoti Lelei? 

Na faapea mai le Fono Faufautua o le Fuafuaga e tatau i lipoti lelei ona: 

• Aofia ai leo o tagata e iai aafiaga tumau i le soifua. 

• Faamatala poo a mea o loo fua ma aisea. 

• Fesoasoani i tagata ia malamalama i gaioiga. 

• Faasoa fa'ata'ita'iga ma lesona a'oa'oina. 

• Manino, faigofie ona faitau, ma aogā. 

Fa'aaofia Tagata e iai Aafiaga Tumau i le Soifua i Mea e Fai: 

O le a galulue malo ma tagata e iai aafiaga tumau i le soifua e ala i: 

• Talanoaga 

• Galulue Faatasi (fuafua faatasi) 

• Vaega o loo galulue 

• Faasoaina o mea feagai ai i le olaga 

O nei gaioiga e tatau ona talafeagai, aoga ma tali atu i mana'oga. 

Nisi Auala e Auai Ai: 

Nisi auala e mafai ona auai ai tagata ma iai se manatu i auala e faatino ai gaioiga: 

• O le Fonotaga mo le Fuafuaga i le 2026 o le a ofoina atu nisi avanoa mo tagata e iai aafiaga 
tumau o le soifua e mafai ai ona auai, ma o fonotaga taʻitasi o le a taulaʻi atu i vaega eseese  
o le alualu i luma o le Fuafuaga. 

• O le Iloiloga Tutoʻatasi mo le 2025–26 o le a aofia ai ni fono ma talanoaga e mafai ai e tagata 
e iai aafiaga tumau o le soifua, o aiga, tagata o tausia, ma le nuʻu ona faailoa o latou manatu  
e uiga i le Fuafuaga. O tagata e iai aafiaga tumau o le soifua o le a fesoasoani i le filifilia o le 
tagata iloilo, ma o le a iai o latou sao tāua i le Komiti Taiala o loo ta'ita'iina le iloiloga.  

Aiga ma Afioaga e Talia Tagata uma - Fuafuaga Faatino Taula'i 
O lenei Fuafuaga Faatino Taula'i (TAPs) o se vaega lea o Le Fuafuaga mo i Latou e iai Aafiaga 
Tumau i le Soifua a Ausetalia 2021-2031 (le fuafuaga). E taulaʻi atu i le faamautinoaina o le mafai ai  
e tagata e iai aafiaga tumau o le soifua ona auai i o latou nuʻu, ma taumafai e faafaigofie le avanoa i:  

• Fale 

• Fela'uaiga 

• Nofoaga faitele ma Fale 

• Avanoa Fa'aagafeso'ota'i. 

O mea e mana'o lenei TAP e 'ausia 

• E mafai e tagata e iai aafiaga tumau o le soifua ona auai atoatoa i le olaga faaleagafesootai, 
faafiafiaga, taʻaloga, tapua'iga, ma aganuʻu. 

• O le siʻosiʻomaga fausia (e pei o fale ma auala) ma le siʻosiʻomaga masani (e pei o paka) e 
mafai ona maua ma faaaogā e tagata uma. 

• E iai fale e mafai ona maua ma faaaogā e tagata e iai aafiaga tumau o le soifua, ma e mafai 
ona latou filifilia le: 

o Nofoaga e nonofo ai 
o Tagata latou te nonofo faatasi 
o Tagata e o mai i latou fale 

• O auala o fela'uaiga e faigofie ona faaaogā e tagata uma. 

Manatunatu i Mea na Tutupu i Tagata Uma 

O lenei TAP o le a vaai i auala e mafai ai ona aafia le olaga o se tagata i vaega eseese o lona 
faasinomaga. E taʻua lenei o le auala faafefiloi o faasinomaga. O nisi tagata e feagai ma le sili atu  
ma le tasi le ituaiga faailoga tagata: 

• Tagata e iai aafiaga tumau o le soifua i nofoaga i tua ma mamao. 

• Tagata o Malo Muamua e iai Aafiaga tumau o le soifua. 

• Tagata e tupuga mai i aganuʻu ma gagana eseese. 

• Tina ma tama'ita'i e iai aafiaga tumau o le soifua. 

• Tagata LGBTIQ+ e iai aafiaga tumau o le soifua. 

• Tupulaga talavou e iai aafiaga tumau o le soifua. 

Gaoioiga a le Atunuʻu – Fale ma Nuʻu e aofia ai Tagata uma 

E fesoasoani tagata e iai aafiaga tumau e ta'ita'ia lenei galuega. O le Malo o Ausetalia, faatasi ma 
malo o setete ma teritori, o le a galulue faatasi e faatino ma le manino ma le faamaopoopoina o 
gaoioiga. O le Matagaluega o le Soifua Maloloina, Aafiaga Tumau o le Soifua, ma le Matutua o le a 
fesoasoani e faatino le Fuafuaga Faatino Taula'i (TAPs).  

Sini: E nonofo tagata e iai aafiaga tumau o le soifua i fale ma nuʻu ua fuafuaina lelei, e mafai ona 
maua ma e talia ai tagata uma. 

O a mea i le Fuafuaga? 

O Fuafuaga Faatino Taula'i (TAP) mo Fale ma Nuʻu e aofia ai Tagata Uma e iai gaioiga e 10 a le 
atunuu i lalo o sini autu e 4. 

O malo uma o le a galulue faatasi i le isi 3 tausaga ia faatino gaoioiga nei i se auala faifaipea.  
Ina ia faia lenei mea, o le a galulue faatasi malo i le: 

• fa'asoaina lea o fuafuaga ma manatu 

• aʻoaʻoga faapitoa i le va o setete/teritori, ma le Malo o Ausetalia 

• galulue ma tagata e iai aafiaga tumau o le soifua. 

Gaoioiga mo le auai faatasi a le atunuʻu – galulue faatasi i le lautele o 
Ausetalia 

O lo’o fuafuaina ma faatinoina nisi o gaoioiga eseese e lagolago ai sini a le atunuʻu. O nei gaoioiga  
e fesoasoani e faatino aga'i luma ai gaoioiga a le atunuʻu. 

Lagolago a le Malo Faaitumalo 

O le Faalapotopotoga o Pulega Faaitumalo a Ausetalia (ALGA) o le a fesoasoani i fono faaitumalo  
e ala i le: 

• Faafouina o se ta'iala mo le fuafuaina o le auai atoatoa o tagata e iai le aafiaga tumau o le 
soifua. 

• Fausia o se Fesoʻotaʻiga mo Tagata e iai Aafiaga Tumau o le Soifua ma se Nuʻu o 
Faataʻitaʻiga. 

• Lomiga o se tusi laitiiti o poloketi mo tagata e iai aafiaga tumau o le soifua na taʻitaʻia e fono 
faaitumalo. 

• Fa’atautaia o aʻoaʻoga i luga o le upega tafailagi ma vasega faapitoa. 

O le a fesoasoani tagata e iai aafiaga tumau o le soifua e ta'ita'ia lenei galuega. O le ALGA o le a 
aofia ai foʻi manatu mai fono a Tagata Muamua o le Atunuʻu ma faaaogā lesona mai le Maliega o le 
Tapunia o le Va. 

Suʻesuʻe mo Fale e Mafai Ona Maua e Tagata e iai Aafiaga Tumau o le Soifua 

O lo’o galulue faatasi le Matagaluega o le Soifua Maloloina, Atoatoa o le Soifua, ma le Matutua ma le 
Faalapotopotoga o Faleoloa o Ausetalia (REIA) e fa’aopoopo ai se filifiliga fou i luga o upega tafa’ilagi 
o fale, ina ia mafai ai e tagata ona suʻe fale e fetaui ma o latou manaoga mo le avanoa. A mae'a ona 
ioeina le manatu, o le a fesoasoani tagata e iai le aafiaga tumau o le soifua e su'e ma tofotofoina.  

Fela'uaiga e mafai ona maua e tagata uma 

O le Matagaluega o Atina'e Tetele, Fela'ua'iga, Atinaʻe Faaitumalo, Fesoʻotaʻiga, Taʻaloga ma 
Faatufugaga o lo’o galulue faatasi ma tagata e iai aafiaga tumau o le soifua, kamupani o fela'ua'iga, 
ma malo o setete ma teritori. O lo’o faafouina aiaiga i le Tulaga o Fela'ua'iga mo le Faafaigofie mo 
Tagata e iai Aafiaga o le Soifua 2002 (Tulaga o Fela'ua'iga), ina ia mafai ai ona faigofie le fela'uai'ga 
lautele mo tagata e iai aafiaga tumau o le soifua.  

O lo’o galulue foʻi le Matagaluega ma tagata e iai aafiaga tumau o le soifua e faafaigofie ai 
femalagaiga i vaalele, e ala i le fuafuaina-faatasi o ni tulafono fou mo le avanoa i vaalele mo tagata e 
iai aafiaga tumau o le soifua. O tulaga fou o le a faamaonia ai aia tatau a tagata e iai aafiaga tumau o 

le soifua i le taimi o a latou malaga i vaalele, ma faamanino ai mea e tatau ona faia e kamupani 
vaalele ma malaevaalele ina ia maua ai le avanoa tutusa i femalagaiga i le ea.  

Faatufugaga ma le Aafiaga Tumau o le Soifua 

O le matagaluega lava lea ua fausia ai foʻi se vaega galulue faale-atunuʻu e talanoaina ai: 

• Faiga faavae o faatufugaga ma aafiaga tumau o le soifua 

• Alualu i luma i tulaga Tutusa: o le Fuafuaga mo le Fa’atufugaga ma le Aafiaga Tumau  
o le Soifua 

• Fuafuaga a setete ma teritori 

• Faatupeina o poloketi fa’atufugaga mo aafiaga tumau o le soifua. 

Gaioiga a Setete ma Teritori – Fale ma Nu'u e Maua e Tagata Uma 

Ua fuafuaina e malo o setete ma teritori a latou lava gaoioiga e tali atu ai i mana'oga o nuʻu i totonu o 
lo latou itumalo.  

I totonu o lenei lipoti, o malo taitasi o lo’o fa’amatala ai le auala o le a aofia ai tagata e iai aafiaga 
tumau o le soifua ma le nuu o aafiaga tumau o le soifua i le faatinoina o nei gaioiga. 

Niu Sa Uelese (NSW) 

Faamatalaga amata 

O le Transport for NSW (TfNSW) o le a galulue i ni poloketi e faafaigofie ai le avanoa i fela'ua'iga 
lautele mo tagata uma. O le a latou talanoa ma le Komiti Faufautua mo Fela'ua'iga Faafaigofie 
(ATAC), faalogo i le nuʻu, ma faaleleia atina'e tetele o fela'ua'iga, faamatalaga, ma auaunaga. 

O le sini, ia saogalemu, tonu, ma faigofie ona fa’aaoga fela'uai'ga i Niu Sa Uelese mo tagata uma.  

O fale i NSW o le a: 

• Fausia nisi fale mo tagata lautele e tausisia le Tulaga Siliva o le Avanoa Faafaigofie, pe sili atu 
fo’i. 

• Ia mautinoa e mafai ona maua e tagata e iai aafiaga tumau o le soifua fale mo tagata lautele e 
ala i le: 

o Faatulagaina o tulafono tonu mo le tufatufaina o fale. 
o Fa’atupeina suiga e faafaigofie ai le avanoa i fale mo tagata uma. 

O le Matagaluega o Auaunaga mo Tagata Fa’atau a Niu Sa Uelese ma le Matagaluega o Afioaga ma 
Faamasinoga o le a: 

• Galulue fa’atasi ma vaega o alamanuia e fa’atino ai se fono fa’apitoa mo tekinolosi  

• Su'esu’e i tekinolosi fou ma faigofie ona fa’aaoga e pei o: 
o Atamai Faatekinolosi Faaonaponei (AI). 
o Feso’ota’iga Fa’atekinolosi mo Tagata Uma. 

• Fesoasoani i tagata e iai aafiaga tumau o le soifua e fa’aaoga auaunaga a le malo ma auai i le 
soifuaga o le nu’u ma le saogalemu. 

O tagata e iai le poto masani i le aafiaga tumau o le soifua o le a auai i lenei fono, lea e feso’ota’i ma 
le Fuafuaga mo le Fa’aofi Fa’atekinolosi a Niu Sa Uelese. 

Vitoria (VIC) 

Faamatalaga amata 

O lo’o galue le Malo o Vitoria e fa’aleleia le avanoa i fela'uai'ga ma fale mo tagata e iai aafiaga tumau 
o le soifua. 

Ia Oketopa 2024, na fa’alauiloa ai e Vitoria le Fuafuaga mo le Fa’aleleia o le Avanoa i Fela'ua'iga. O 
lenei fuafuaga na fausia fa’atasi ma le fesoasoani a tagata e iai ituaiga eseese o le aafiaga tumau o le 
soifua, Tagata Muamua o le atunuu, tagata mai aganu’u eseese, tagata tausi, tagata matutua i Vitoria, 
ma komiti faufautua mo le aafiaga tumau o le soifua. Na latou fa’atino a’oa’oga fa’apitoa, vaega 
fa’atalanoaga, ma fa’atalanoaga ta’ito’atasi ina ia mautinoa e atagia i le fuafuaga mea e mana’omia 
moni e tagata. 

O le Fuafuaga Faatino mo le Fa’aleleia o le Avanoa e aofia ai gaioiga i vaega autu e fa: 

1. Aseta- Fa’aleleia nofoaafi, nofoaga faatali nofoaafi, fale faatali pasi, ma galulue fa’atasi ma i 
latou e fa’afoea fela'ua'iga. 

2. Faigamalaga- Faafaigofie le femalaga'iga, e aofia ai fale ma meafaigaluega faatekinolosi. 
3. Faatulagaga ma Amioga Lautele – Fa’aaoga le fuafua fa’atasi, su’esu’ega, ma a’oa’oga 

fa’apitoa. 
4. Fa’amatalaga ma Foafoaga Fou – Fa’aleleia fa’ailoga, fesoota’iga, ma le fuafuaga o poloketi. 

Na aofia i le fuafuaga fautuaga mai le Faufautua Sili mo le Avanoa, le Komiti Fautua mo Fela'ua'iga  
e Mafai Ona Maua (ATAC), fa’apea ma i latou e fa’agaioia fela'ua'iga lautele ma ‘au fa’ainisinia o 
atina’e. 

O le a latou fa’aauauina le galulue fa’atasi ma tagata e iai aafiaga tumau o le soifua ma tagata tomai  
i le avanoa ina ia fa’atino le fuafuaga. 

O lo’o fa’aauauina fo’i taumafaiga ina ia mautinoa e mafai ona maua e tagata uma nisi o fale fou  
mo tagata lautele, e tusa ai ma le Tulaga Fa’atonu a Ausetalia 1428.1. O lenei tulaga fa’atonu e 
fesoasoani i le fausiaina o fale e mafai ona maua e tagata uma. Na fausia lenei fuafuaga i le 
fesoasoani a fa’alapotopotoga mo tagata e iai aafiaga tumau o le soifua, e pei o le Blind Citizens 
Australia ma le Physical Disability Australia. 

Tasemania (TAS) 

Faamatalaga amata 

I le aso 1 o Iulai 2025, na amata aloa’ia ai le tulafono fou i Tasemania e ta’ua o le Disability Rights, 
Inclusion and Safeguarding Act 2024. Ua faapea mai lenei tulafono: 

• E tatau i le malo atoa o Tasemania ona fuafua ma lipoti i auala e lagolago ai tagata e iai 
aafiaga tumau o le soifua. 

• E tatau i matagaluega a le malo ma pisinisi ona fai latou lava Fuafuaga mo le Fa’aofi o Tagata 
e iai Aafiaga Tumau o le Soifua. 

• O le a lomia le Fuafuaga Atoa mo le Fa’aofi o Tagata e iai le Aafiaga Tumau o le Soifua i 
Tasemania i le ogatotonu o le tausaga 2026, e fa’avae i luga o fautuaga mai le nu’u. 

Se’ia o’o i le lomiga aloa’ia o le Fuafuaga Fa’aofi a Tasemania, o lo’o fa’aaoga le Fuafuaga mo le 
Aafiaga Tumau o le Soifua 2025–2027, lea e aofia ai gaioiga e fesoasoani ai i tagata e iai aafiaga 
tumau o le soifua e nonofo i fale ma nu’u e mafai ona maua e tagata uma. 

O lo’o iai le fuafuaga a le Matagaluega o le Tuputupu A’e o le Setete e ta’ua o le Disability Access and 
Inclusion Plan (DAIP) 2024–2025. Na fa’avae lenei fuafuaga i fautuaga mai le aufaigaluega, tagata e 
iai aafiaga tumau o le soifua, tagata tausi, ma sui o le nu’u. 

Na fa’atautaia le fa’atalanoaga e le Australian Disability Network, o se tagata tomai i le fa’aofi o tagata 
e iai aafiaga tumau o le soifua i Ausetalia. Sa aumai manatu o tagata e ala i pepa fesili, faatalanoaga 
ma vaega faatalanoa.  

I lalo o le Fuafuaga mo Fale a Tasmania 2023–2027, o lo’o galulue fa’atasi le Homes Tasmania ma 
fa’alapotopotoga mo auaunaga mo aafiaga tumau o le soifua fa’apea ma i latou e tu’uina atu fale. O 
lo’o su’esu’eina auala e mafai ai ona fa’atupeina le Specialist Disability Accommodation (SDA) i lalo o 
le NDIS, ina ia mafai ai e tagata e iai aafiaga tumau o le soifua ona maua fale e sili atu ona fetaui ma 
o latou mana’oga. 

Kuiniselani (QLD) 

Faamatalaga amata 

Na fa’atūina e le Matagaluega o Fale ma Galuega Lautele (DHPW) a Kuiniselani le Komiti Fautua 
Tomai mo Fale mo Tagata e iai le Aafiaga Tumau o le Soifua (EDHAP) e tu’uina atu fautuaga i 
mataupu e fa’atatau i fale ma le leai o ni fale mo tagata e iai aafiaga tumau o le soifua. O lo’o 
ta’ita’iina le komiti e tagata e iai le poto masani i aafiaga tumau o le soifua, e aofia ai ma tagata o 
Tagata Muamua o le Atunu’u. O le Queenslanders with Disability Network (QDN) e fesoasoani i le 
fa’atautaia o le komiti. 

Na talosagaina e le DHPW le QDN e ta’ita’i se poloketi e fesoasoani i tagata e iai aafiaga tumau o le 
soifua o lo’o nonofo i fale lisi tumaoti, ina ia malamalama i a latou aia tatau ma tiute, ma auala e mafai 
ona suia ai le fale i ni auala laiti mo le saogalemu ma le soifua maloloina. E aofia ai: 

• Ta’iala ma a’oa’oga mo tagata e iai aafiaga tumau o le soifua, pule o fanua, ma 
fa’alapotopotoga o le pulega o fale. 

• Na fa’ataunu’uina se vaega galulue ma se a’oa’oga fai fa’atasi i le masina o Iulai 2025.  

O lo’o galulue fa’atasi fo’i le DHPW ma le QDN e fa’atūina le Meafaigaluega O La'u Fale Filifilia. O le 
a sauni lenei Toolkit i le fa’ai’uga o le 2025 ma o le a fesoasoani i tagata e iai aafiaga tumau o le 
soifua fa’apea ma a latou ‘au lagolago e talanoaina filifiliga eseese mo le nonofo ai. O lo’o fuafuaina 
fa’atasi ma tagata e iai le poto masani i le aafiaga tumau o le soifua ma fale. O le a aofia ai i le Toolkit 
ni punaoa faigofie ma tala moni e fesoasoani ai i tagata e fuafua ma filifili le fale e sili ona fetaui ma o 
latou mana’oga. 

O loo faaleleia e le Matagaluega o Felauaiga ma Auala Tetele a Kuiniselani (TMR) le faafaigofie o 
fela'ua'iga lautele mo tagata e iai aafiaga tumau o le soifua. O lo’o galulue le TMR ma tagata e iai 
aafiaga tumau o le soifua fa’apea ma e o lagolagoina i latou, ia fa’alelei fela'ua'iga e pei o pasi, 
nofoaafi, va’a laupasese, ma taavale la'upasese. Ua fa’atūina ni vaega e mafai ai e tagata e iai 
aafiaga tumau o le soifua ona fa’asoa manatu ma tu’uina atu fautuaga i auala e fa’aleleia atili ai 
avanoa i fela'ua'iga. 

Ausetalia i Saute (AS) 

Faamatalaga amata 

O lo’o galulue le Malo o Saute Ausetalia ma tagata e iai aafiaga tumau o le soifua e fa’aleleia le 
avanoa i fale e ala i lenei TAP. O lo’o ta’ita’ia e le South Australian Housing Trust ni poloketi se lua 
tāua. O nei poloketi e taula’i i le fuafua fa’atasi, o lona uiga o le galulue vavalalata ma tagata e iai le 
poto masani i le aafiaga tumau o le soifua. 

O lo’o iloiloina ma fa’afouina e le Housing Trust le Polokalame o Fale mo Tagata e iai Aafiaga Tumau 
o le Soifua. O le sini o le suia lea o fale tuai i fale fou fa’aonaponei, ma faigofie ona maua e tagata 
uma. O lo’o fuafuaina fa’atasi lenei galuega ma fa’alapotopotoga e tu’uina atu fale mo afioaga fa’apea 
ma tagata e iai aafiaga tumau o le soifua. O fa’atalanoaga i le lumana’i o le a aofia ai le talanoa 
tu’usa’o ma tagata lisi ina ia mautinoa e fetaui le fale ma o latou mana’oga ma sini. Na aofia ai tagata 
e iai le poto masani i aafiaga tumau o le soifua talu mai le amataga o le poloketi.  

O lo’o fa’aleleia fo’i e le Housing Trust ana uepisaite ina ia faigofie ona fa’aaoga. O nei suiga na 
fa’avae i fautuaga mai tagata e 65 e iai aafiaga tumau o le soifua, e aofia ai: 

• aafiaga tumau o le soifua faalemafaufau, faaletino, ma le faaleagaga 

• tagata Aboriginal First Nations e iai aafiaga tumau o le soifua. 

Na tu’uina atu fautuaga e tagata e ala i fa’atalanoaga, fonotaga i vaega, tala o le malaga i le sailia o 
fale, ma su’esu’ega o mataupu na ta’ita’ia e le ‘Aufaigaluega Lagolago mo Fale a Tagata Aboriginal. 
Na galulue fa’atasi fo’i ma fa’alapotopotoga e pei o le JFA Purple Orange, South Australian Council on 
Intellectual Disability, Physical Disability Australia and South Australia Health Lived Experience 
Advisory Group. 

Na fa’atulagaina auala o fa’atalanoaga ina ia fetaui ma mana’oga eseese i le fesoota’iga, e aofia ai 
fa’aliliu upu, fa’atulagaga Faitau Gofie, ma faiga e saogalemu ai i le aganu’u. 

Ausetalia i Sisifo (WA) 

Faamatalaga amata 

I Ausetalia i Sisifo (WA), e silia ma le 500,000 tagata e iai le atoatoa o le soifua o lo’o fa’aaogaina 
auaunaga i aso uma e pei o felauaiga, fale, ma a’oa’oga. O lo’o galue le WA e fa’amautinoa o nei 
auaunaga e avanoa mo tagata uma, faigofie ona fa’aaoga, ma feso’ota’i lelei. 

Ua fuafuaina poloketi e fa’alautele ma fa’aleleia auaunaga o fela'ua'iga i WA fa’atasi ma tagata e iai 
aafiaga tumau o le soifua. E aofia ai nofoaga o nofoaafi, nofoaga fagota, nofoaga va’a, paka o 
ta’avale, ma fale ta’ele mo le lautele. 

O le vaega e ta’ua o le METRONET Access and Inclusion Reference Group (AIRG), lea na aofia ai 
tagata e iai le poto masani moni, na tu’uina atu fautuaga i le fuafuaina o le METRONET, le 
fa’alauteleina o le faiga o nofoaafi pasese i Perth, e aofia ai le Morley-Ellenbrook Line ma le Thornlie-
Cockburn Link. Ua auai nei sui o le AIRG i se vaega fou e tu’uina atu fautuaga. 

Na fa’atūina fo’i e WA se smartcard fou mo tagata o lo’o fa’aaogaina le Passenger Transport Subsidy 
Scheme. Na fesoasoani tagata e iai aafiaga tumau o le soifua i le fa’aleleia o le mamanu o le card ma 
fa’amautinoa o fa’amatalaga e faigofie ona faitau ma malamalama ai. O lo’o fa’atautaia e WA 
polokalame tau a'oa’oga e fesoasoani ai i tagata e fa’aaoga fela'ua'iga lautele ma le saogalemu.  

O lo’o fausia fo’i e Ausetalia i Sisifo (WA) nisi fale lautele e mafai ona avanoa mo tagata uma. E tatau 
ona faamalieina e fale fou uma a le malo mo le lautele tulaga ‘silver-level liveable housing standards’ 
pe a mafai. E talanoa le Matagaluega o Fale ma Galuega ma vaega o fale o le lautele fa’apea 
fa’alapotopotoga o tagata e iai aafiaga tumau o le soifua, ina ia mautinoa e fetaui fale ma mana’oga o 
tagata. 

Teritori o le Taulaga o Ausetalia (ACT) 

Faamatalaga amata 

O lo’o galulue le Malo o le ACT fa’atasi ma tagata e iai aafiaga tumau o le soifua e fa’aleleia ai faiga 
fa’apolokiki, faiga fa’avae, ma auaunaga e a’afia ai o latou olaga. O lenei galuega e lagolagoina e le 
Disability Inclusion Act 2024, lea e fa’atulaga ai tulafono manino mo le fa’aleleia o mea. E mana'omia 
e le Tulafono: 

• Ina ia fa’atūina se Fono Faufautua mo Tagata e iai Aafiaga Tumau o le Soifua e tu’uina atu 
fautuaga i le Minisita i mataupu e a’afia ai tagata e iai aafiaga tumau o le soifua. 

• E tatau i fa’alapotopotoga uma a le Malo o le ACT ona faia Fuafuaga mo le Fa’aofi o Tagata e 
iai Aafiaga Tumau o le Soifua. E tatau ona faia nei fuafuaga ma le sao mai o tagata e iai le 
aafiaga tumau o le soifua, aiga ma tagata tausi, fa’alapotopotoga o tagata e iai aafiaga tumau 
o le soifua, fa’apea ma vaega e finau mo a latou aia tatau. 

O lo’o fa’aauau pea le Malo o le ACT ona galulue fa’atasi ma vaega fa’asino autu o tagata e iai 
aafiaga tumau o le soifua, e fesoasoani i le fuafuaina ma le fa’atinoina o gaioiga i le Inclusive Homes 
and Communities TAP 2025–2027. O nei vaega e aofia ai le Transport Canberra and City Services 
Accessibility Reference Group, le Disability Education Reference Group, ma le Disability Health 
Reference Group. O nei vaega e fesoasoani e fa’amautinoa o faiga fa’avae ma auaunaga e aofia ai 
tagata uma, e faigofie ona avanoa, ma e fetaui ma mana’oga o tagata e iai aafiaga tumau o le soifua. 

